
Sarasvati Ashtakam

ஸரஸ்வத்யஷ்டகம்

ஶ்ரீக³ணேஶாய நம: ।
ஶதாநீக உவாச ।
மஹாமதே மஹாப்ராஜ்ஞ ஸர்வஶாஸ்த்ரவிஶாரத³ ।
அக்ஷீணகர்மப³ந்த⁴ஸ்து புருஷோ த்³விஜஸத்தம ॥ 1॥
மரணே யஜ்ஜபேஜ்ஜாப்யம் யம் ச பா⁴வமநுஸ்மரந் ।
பரம் பத³மவாப்நோதி தந்மே ப்³ரூஹி மஹாமுநே ॥ 2॥
ஶௌநக உவாச ।
இத³மேவ மஹாராஜ ப்ரு’ஷ்டவாம்ஸ்தே பிதாமஹ: ।
பீ⁴ஷ்மம் த⁴ர்மவிதா³ம் ப்ரு’ஷ்டே²த³ம் த⁴ர்மபுத்ரோ யுதி⁴ஷ்டி²ர:॥ 3॥
யுதி⁴ஷ்டி²ர உவாச ।
பிதாமஹ மஹாப்ராஜ்ஞ ஸர்வஶாஸ்த்ரவிஶாரத³ ।
ப்³ரு’ஹஸ்பதிஸ்துதா தே³வீ வாகீ³ஶாய மஹாத்மநே ।
ஆத்மாநம் த³ர்ஶயாமாஸ ஸூர்ய கோடிஸமப்ரப⁴ம் ॥ 4॥
ஸரஸ்வத்யுவாச ।
வரம் வ்ரு’ணீஷ்வ ப⁴த்³ரம் தே யத்தே மநஸி வர்ததே ।
ப்³ரு’ஹஸ்பதிருவாச ।
யதி³ மே வரதா³ தே³வி தி³வ்யஜ்ஞாநம் ப்ரயச்ச² மே ॥ 5॥
தே³வ்யுவாச ।
ஹந்த தே நிர்மலம் ஜ்ஞாநம் குமதித்⁴வம்ஸகாரகம் ।
ஸ்தோத்ரேணாநேந யே ப⁴க்த்யா மாம் ஸ்துவந்தி மநீஷிண:॥ 6॥
ப்³ரு’ஹஸ்பதிருவாச ।
லப⁴தே பரமம் ஜ்ஞாநம் யத்ஸுரைரபி து³ர்லப⁴ம் ।
ப்ராப்நோதி புருஷோ நித்யம் மஹாமாயாப்ரஸாத³த:॥ 7॥
ஸரஸ்வத்யுவாச ।

த்ரிஸந்த்⁴யம் ப்ரயதோ நித்யம் படே²த³ஷ்டகமுத்தமம் ।
தஸ்ய கண்டே²ஸதா³ வாஸம் கரிஷ்யாமி ந ஸம்ஶய:॥ 8॥
இதி ஶ்ரீபத்³மபுராணே தி³வ்யஜ்ஞாநப்ரதா³யகம் ஸரஸ்வத்யஷ்டகஸ்தோத்ரம்
ஸம்பூர்ணம் ॥

